
Ese ûn pö con lê in vettûa,

Oh magnifica figûa

Quello amiâse tutti ascosi

Ne-i gren çerci portentosi

Che se spandan de de çâ,

Che s'allargan de de lâ,

E o scignor comme ûn figgeû

Tiâ o testin feûa do lenzeû!



Ma mi veddo ûnn-a scignöa

Che de dietro al'innamöa.



Çittadin, lascæla andâ

Ch'a l'ha ûn muro da scappâ;

Moæ de deve barbagianni,

Con træ votte za vint'anni,

Denti finti a ciù no dî,

Miæ ûn pö lì ch'aoa a lê ascì

Ghe ven coœ[sic] do capelletto

Fæto a testa de funzetto!



Ma no basta; gh'è de vëgie,

E gh'è poi de figgie ascì

Che no devan aveì d'oëgie,

O ese proscime a immattî.



Diggo a çerte pûgnatonn-e,

Barilotti, carcassonn-e

